
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՈՐՈՇՈՒՄ

ՙ       ՚ ----------- 2015 թվականի N       -Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԶԻՆՎԱԾ ՈՒԺԵՐՈՒՄ ԸՍՏ ԿԱՏԵԳՈՐԻԱՆԵՐԻ ՀՈԳԵՎՈՐ ԾԱՌԱՅՈՒԹՅՈՒՆ ԻՐԱԿԱՆԱՑՆՈՂ ՀԱՅ ԱՌԱՔԵԼԱԿԱՆ ԵԿԵՂԵՑՈՒ ՍՊԱՍԱՎՈՐՆԵՐԻ ԿԵՆՍԱԱՊԱՀՈՎՄԱՆ ԱՄՍԱԿԱՆ ԾԱԽՍԵՐԻ ՉԱՓԵՐԸ ԵՎ ԲՆԱԿԵԼԻ ՏԱՐԱԾՈՒԹՅԱՆ ՎԱՐՁԱԿԱԼՈՒԹՅԱՆ ՀԱՄԱՐ ԴՐԱՄԱԿԱՆ ՓՈԽՀԱՏՈՒՑՄԱՆ ՏՐՄԱՆ ԿԱՐԳԸ ՍԱՀՄԱՆԵԼՈՒ ՄԱՍԻՆ

Հիմք ընդունելով <<Իրավական ակտերի մասին>> Հայաստանի Հանրապետության օրենքի 14-րդ հոդվածը, ինչպես նաև <<Հայաստանի Հանրապետության և Հայաստանյայց Առաքելական Սուրբ Եկեղեցու հարաբերությունների մասին>> Հայաստանի Հանրապետության օրենքի 10-րդ հոդվածը` Հայաստանի Հանրապետության կառավարությունը որոշում է.

1. Սահմանել Հայաստանի Հանրապետության զինված ուժերում ըստ կատեգորիաների հոգևոր ծառայություն իրականացնող Հայ Առաքելական Եկեղեցու սպասավորների կենսաապահովման ամսական ծախսերի չափերը` համաձայն հավելվածի:

2. Սահմանել, որ Հայաստանի Հանրապետության զինված ուժերում հոգևոր ծառայություն իրականացնող Հայ Առաքելական եկեղեցու սպասավորներին բնակելի տարածությունների վարձակալության համար տրվում է դրամական փոխհատուցում` Հայաստանի Հանրապետության կառավարության 2000 թվականի նոյեմբերի 27-ի N 778 որոշմամբ սահմանված պայմաններով, կարգով և չափերով: 
3. Հայաստանի Հանրապետության պաշտպանության նախարարին` սույն որոշումն ուժի մեջ մտնելուց հետո` մեկամսյա ժամկետում, համաձայնեցնելով Ամենայն Հայոց կաթողիկոսի հետ, հաստատել Հայաստանի Հանրապետության զինված ուժերում Հայ Առաքելական Եկեղեցու սպասավորների կողմից հոգևոր ծառայություն իրականացնելու մասին կանոնադրություն:
4. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

ՀՀ պաշտպանության նախարար Սեյրան Օհանյան
	Հավելված N 
ՀՀ կառավարության 2015 թվականի
-ի N       -Ն որոշման

	NN

ը/կ
	Կատեգորիաները
	Ծախսերի ամսական չափը` ՀՀ դրամով

	1
	2
	3

	1.


	ՀՀ ԶՈՒ հոգևոր ծառայության առաջնորդ
	
	300.000

	2.


	ՀՀ ԶՈՒ հոգևոր ծառայության փոխառաջնորդ
	 
	225.000

	3.


	Զորամիավորման հոգևոր ծառայության առաջնորդ
	ընտանիքի մինչև 4 անդամ կազմով 
	200.000

	
	
	ընտանիքի 4 և ավելի անդամ կազմով
	225.000

	4.
	1-ին կարգի զորամասի հոգևոր ծառայության սպասավոր
	ընտանիքի մինչև 4 անդամ կազմով
	165.000

	
	
	ընտանիքի 4 և ավելի անդամ կազմով
	200.000

	5.
	2-րդ կարգի զորամասի հոգևոր ծառայության սպասավոր
	ընտանիքի մինչև 4 անդամ կազմով
	150.000

	
	
	ընտանիքի 4 և ավելի անդամ կազմով
	175.000

	6.
	3-րդ կարգի զորամասի հոգևոր ծառայության սպասավոր
	ընտանիքի մինչև 4 անդամ կազմով
	125.000

	
	
	ընտանիքի 4 և ավելի անդամ կազմով
	150.000


 ՀԻՄՆԱՎՈՐՈՒՄ

<<Հայաստանի Հանրապետության զինված ուժերում ըստ կատեգորիաների հոգևոր ծառայություն իրականացնող Հայ Առաքելական Եկեղեցու սպասավորների կենսաապահովման ծախսերի չափերը և բնակելի տարածության վարձակալության դիմաց դրամական փոխհատուցման տրման կարգը սահմանելու մասին>> ՀՀ կառավարության որոշման նախագծի ընդունման

Որոշման նախագծի ընդունման անհրաժեշտությունը պայմանավորված է այն հանգամանքով, որ ՀՀ պաշտպանության նախարարության և Մայր Աթոռի միջև ձեռք բերված պայմանավորվածության համաձայն սկսած 1997 թվականից Հայ Առաքելական Եկեղեցու հոգևոր սպասավորները մշտական հիմունքներով հոգևոր ծառայություն են իրականցնում ՀՀ զինված ուժերի զորամասերում: Ներկայումս նշված ծառայողների ընդհանուր թվաքանակը կազմում է 51 հոգևորական, վերջիններս ծառայության դիմաց որևէ վարձատրություն չեն ստանում` համապատասխան հաստիքների բացակայության պատճառով, որի կապակցությամբ նախատեսվում է հոգևոր ծառայության դիմաց սահմանել ամսական կենսաապահովման ծախսերի չափերը, ինչպես նաև բնակելի տարածության վարձակալության համար դրամական փոխհատուցում տրամադրելու կարգը, որը նախատեսվում է իրականացնել ՀՀ կառավարության 2000 թվականի նոյեմբերի 27-ի N 778 որոշմամբ զինծառայողների համար սահմանված պայմաններով և չափերով:
ՏԵՂԵԿԱՆՔ
<< Հայաստանի Հանրապետության զինված ուժերում ըստ կատեգորիաների հոգևոր ծառայություն իրականացնող Հայ Առաքելական Եկեղեցու սպասավորների կենսաապահովման ծախսերի չափերը և բնակելի տարածության վարձակալության դիմաց դրամական փոխհատուցման տրման կարգը սահմանելու մասին>> ՀՀ կառավարության որոշման նախագծի ընդունման կապակցությամբ այլ իրավական ակտերի ընդունման անհրաժեշտության մասին


Որոշման ընդունման կապակցությամբ նախատեսվում է ՀՀ պաշտպանության նախարարի հրամանով հաստատել ՀՀ զինված ուժերում հոգևոր ծառայության իրականացման կարգը: 
ՏԵՂԵԿԱՆՔ
<< Հայաստանի Հանրապետության զինված ուժերում ըստ կատեգորիաների հոգևոր ծառայություն իրականացնող Հայ Առաքելական Եկեղեցու սպասավորների կենսաապահովման ծախսերի չափերը և բնակելի տարածության վարձակալության դիմաց դրամական փոխհատուցման տրման կարգը սահմանելու մասին>> ՀՀ կառավարության որոշման նախագծի ընդունման կապակցությամբ ՀՀ պետական բյուջեի ծախսերի կամ եկամուտների ավելացման կամ նվազեցման վերաբերյալ

Որոշման նախագծի ընդունումը 2015 թվականի և հետագա երեք տարիների ընթացքում ՀՀ պետական բյուջեում ծախսերի կամ եկամուտների ավելացման կամ նվազեցման անհրաժեշտություն չի առաջացնում, քանի որ ծախսերն իրականացվելու են յուրաքանչյուր տարվա Հայաստանի Հանրապետության պետական բյուջեով Հայաստանի Հանրապետության պաշտպանության նախարարությանը կատարվող հատկացումների ընդհանուր չափի սահմաններում:
ՏԵՂԵԿԱՆՔ

<<Հայաստանի Հանրապետության զինված ուժերում ըստ կատեգորիաների հոգևոր ծառայություն իրականացնող Հայ Առաքելական Եկեղեցու սպասավորների կենսաապահովման ծախսերի չափերը և բնակելի տարածության վարձակալության համար դրամական փոխհատուցման տրման կարգը սահմանելու մասին>> ՀՀ կառավարության որոշման նախագծի կապակցությամբ շահագրգիռ մարմինների կողմից արված դիտողությունների և առաջարկությունների վերաբերյալ

	Հ/Հ
	Առաջարկություններ և առարկություններ


	Եզրակացություն

	1. ՀՀ ֆինանսների նախարարություն

01/82-5/10286-15,

27.04.15թ.
	Նախագծով նախատեսվում է ՀՀ զինված ուժերի զորամասերում 1997 թվականից Հայ Առաքելական Եկեղեցու հոգևոր ծառայություն իրականացնող թվով 51 սպասավորների համար կենսաապահովման և բնակելի տարածության վարձակալության համար դրամական փոխհատուցման չափերի սահմանում, մինչդեռ վերջիններիս նախատեսման վերաբերյալ իրավական հիմքերը բացակայում են:

Նախագծի նախաբանում հղում է կատարվում <<Հայաստանի Հանրապետության և Հայաստանյայց Առաքելական Սուրբ Եկեղեցու հարաբերությունների մասին>> ՀՀ օրենքի (այսուհետ` Օրենք) 10-րդ հոդվածին, ըստ որի Հայաստանյայց Առաքելական Սուրբ Եկեղեցին իրավունք ունի ունենալու մշտական հոգևոր ներկայացուցիչ հիվանդանոցներում, մանկատներում, տուն-ինտերնատնե​րում, զորամասերում, ազատազրկման վայրերում, ներառյալ` քննչական մեկուսարաններում:

Ելնելով վերոգրյալից` հայտնում ենք Օրենքի 10-րդ հոդվածին կատարված հղումը տեղին չէ, քանի որ դրանով կարգավորված են բովանդակային տարբեր հարաբերություններ:
	<<Հայաստանի Հանրապետության և Հայաստանյայց Առաքելական Սուրբ Եկեղեցու հարաբերությունների մասին>> ՀՀ օրենքի 10-րդ հոդվածը իրավական հիմք է հանդիսանում Հայ Առաքելական Եկեղեցու սպասավորների կողմից ՀՀ պաշտպանության նախարարության զորամասերում հոգևոր ծառայություն իրականացնելու համար, որի հիման վրա էլ սկսած 1997 թվականից Հայ Առաքելական Եկեղեցու հոգևոր սպասավորները մշտական հիմունքներով հոգևոր ծառայություն են իրականցնում ՀՀ զինված ուժերի զորամասերում: Որոշման նախագիծը նպատակ ունի նշված հոգևոր ծառայության շրջանակներում ապահովել ծառայություն իրականացնող հոգևոր սպասավորների պատշաճ կենսագոյությունը:

	2. ՀՀ աշխատանքի և սոցիալական հարցե​րի նախարարություն

ԱԱ/ԼՆ/ 3144-15,
15.14.15թ.
	Առարկություններ և առաջարկություններ չկան
	Ընդունվել է ի գիտություն:



	3. ՀՀ արդարադա​տության նախարա​րություն

01/14/5904-15, 19.05.2015թ.
	1. Որոշման նախագիծը (այսուհետ` նախագիծը) համապատասխանում է Հայսատանի Հանրապետության Սահմանադրությանը:

2. Նախագիծը համապատասխանում է հավասար և ավելի բարձր իրավաբանական ուժ ունեցող իրավական ակտերի դրույթներին:

3. Նախագծում իրավական այլ ակտերի նորմերի անհարկի կրկնություններ առկա չեն:

4. Նախագծում առկա են հստակեցման կարիք ունեցող դրույթներ: Այսպես` նախագծի 2-րդ կետում <<նախարարին`>> բառից հետո անհրաժեշտ է լրացնել <<որոշումն ուժի մեջ մտնելուց հետո>> բառերը:
5. Նախագիծն իր մեջ ՀՀ կառավարության 2009 թվականի հոկտեմբերի 22-ի <<Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին>> թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:

6. Օրենսդրական տեխնիկայի կանոնները մասամբ պահպանված չեն: Այսպես`

1) Նախագծի վերնագրում <<չափերը>> բառից հետո անհրաժեշտ է լրացնել <<ըստ կատեգորիաների>> բառերը, նույն լրացումն անհրաժեշտ է կատարել նաև նախագծի 1-ին կետում` համապատասխանեցնելով նախագծի վերնագիրը և բովանդակությունը հավելվածի վերնագրին: Միաժամանակ, 1-ին կետում <<կենսաապահովման>> բառից հետո անհրաժեշտ է լրացնել <<ամսական>> բառը` նախագծի բովանդակությունը համապատասխանեցնելով վերնագրին,

2) որոշման նախագծի 1-ին կետի բաժանման անհրաժեշտությունը 1-ին ենթակետի բացակայում է:
	Ընդունվել է ի գիտություն:

Ընդունվել է ի գիտություն:

Ընդունվել է ի գիտություն:
Ընդունվել է, 3-րդ կետում կատարվել է լրացում:
Ընդունվել է ի գիտություն:
Ընդունվել է: 
Ընդունվել է:
Ընդունվել է:

	4. ՀՀ Նախագահի աշխատակազմ

Ղ-1166, 07.07.15թ.
	Առարկություններ և առաջարկություններ չկան
	Ընդունվել է ի գիտություն:




